
 
 

Crynodeb o broses Arolwg 2023 
 
Dyma grynodeb byr iawn o'r rheolau, y polisi a'r broses ar gyfer yr arolwg 
etholaethau. Gellir dod o hyd i wybodaeth mwy fanwl yn ein Canllaw i'r Arolwg 
2023(external link opens in a new tab). 
 

Rhag 2020 - Mawrth 2021: Sefydlu'r data ar gyfer yr arolwg 
Gweithio gyda'n cymheiriaid yng Nghymru, Lloegr, yr Alban a Gogledd Iwerddon, 
Comisiwn Democratiaeth a Ffiniau Lleol Cymru, y Swyddfa Ystadegau Gwladol, a 
swyddogion cofrestru etholiadol mewn awdurdodau lleol ledled Cymru, rydym yn ar 
yr etholwyr Seneddol  y DU ar 2 Mawrth 2020, a ffiniau llywodraeth leol fel y maent - 
neu yr oeddent 'yn arfaethedig' - ar 1 Rhagfyr 2020 (mae'r dyddiadau gweithredol 
hyn wedi'u pennu yn y ddeddfwriaeth). Mae dosbarthiad penodol yr etholwyr hyn 
ledled y DU hefyd yn penderfynu faint o etholaethau y mae pob rhan o'r DU yn cael 
eu dyrannu: o 650 o gyfanswm etholaethau'r DU, mae Cymru'n cael ei ddyrannu 32. 

 
Mawrth - Awst 2021: Datblygu cynigion cychwynnol 
Rydym yn datblygu cynigion cychwynnol ar gyfer Cymru gyfan. Wrth wneud hynny, 
rydym yn ystyried y niferoedd uchod, ynghyd â nifer o ffactorau statudol eraill: 

 gydag un eithriad yn unig (sef Ynys Môn), rhaid i bob etholaeth a argymhellwn 
gynnwys rhwng 69,724 a 77,062 o etholwyr Seneddol (ar 2 Mawrth 2020); 

 ystyriaethau daearyddiaeth ffisegol, fel prif ffyrdd a dyfrffyrdd, maint, siâp a 
hygyrchedd etholaeth; 

 ffiniau llywodraeth leol (fel yr oeddent yn bodoli neu fel y rhagwelwyd ar 1 
Rhagfyr 2020); 

 ffiniau etholaethol presennol; 
 cysylltiadau lleol a fyddai'n cael eu torri gan newidiadau i etholaethau; 
 anghyfleustra a all lifo o newidiadau i etholaethau. 

  
8 Medi - 3 Tachwedd 2021: Ymgynghori ar gynigion cychwynnol 
Mae cyfnod o wyth wythnos o ymgynghori cyhoeddus ar ein cynigion. Yn ystod y 
cyfnod yma rydym yn annog pobl i roi eu barn i ni trwy'r wefan hon, gan ddisgrifio, yn 
benodol, trefniadau amgen y credent fyddai'n fwy addas. 
 

Cynnar 2022: Ymgynghoriad eilaidd a gwrandawiadau cyhoeddus  
Cyhoeddir yr holl ymatebion i'r ymgynghoriad cyntaf, ac yna mae cyfnod chwe 
wythnos o 'ymgynghori eilaidd', lle gall pobl datgan eu barn ar yr hyn y mae eraill 
wedi'i ddweud yn yr ymgynghoriad cyntaf. Nid oes unrhyw gynigion newydd gennym 
yn ystod y cyfnod yma. Yn ystod y cyfnod chwe wythnos yma, byddwn hefyd yn 
cynnal nifer gyfyngedig o wrandawiadau cyhoeddus ledled Cymru (bydd mwy o 
fanylion am y gwrandawiadau hyn ar gael maes o law). 

 
 

https://www.bcw-reviews.org.uk/
http://bcomm-wales.gov.uk/reviews/03-21/guide-2023-review
http://bcomm-wales.gov.uk/reviews/03-21/guide-2023-review


 
Diwedd 2022: Trydydd ymgynghoriad (yr ymgynghoriad olaf) 
Ar ôl dadansoddi'r holl ymatebion o'r ddau ymgynghoriad cynt, byddwn yn gwneud 
newidiadau priodol i'n cynigion cychwynnol ac yn cyhoeddi'r 'cynigion diwygiedig' i'w 
hystyried mewn cyfnod olaf o bedair wythnos o ymgynghori cyhoeddus. 
 

Erbyn 1 Gorffennaf 2023: Adroddiad terfynol ac argymhellion 
Ar ôl dadansoddi'r holl ymatebion i'r drydydd ymgynghoriad, byddwn yn gwneud 
newidiadau priodol i'n cynigion diwygiedig, ac yn cyflwyno ein hadroddiad terfynol a'n 
hargymhellion. Dyma ddiwedd gwaith y Comisiwn yn y broses. 
 

Diwedd 2023: Argymhellion yn dod i rym 
O fewn pedwar mis i'r olaf o'r pedwar Comisiwn gyflwyno ei hadroddiad, mae'n rhaid 
i Lywodraeth y DU baratoi'r Gorchymyn a fyddai'n dod â'u holl argymhellion yn 
gyfraith. Yn dilyn newidiadau diweddar, nid oes angen cymeradwyaeth Senedd San 
Steffan ar gyfer y Gorchymyn hwn mwyach: fe'i hanfonir yn uniongyrchol i'r Cyfrin 
Gyngor. Os bydd y Cyfrin Gyngor yn cymeradwyo, defnyddir yr etholaethau newydd 
yn yr etholiad Cyffredinol nesaf yn dilyn hynny (nid mewn unrhyw isetholiadau dros 
dro). 
 

https://www.bcw-reviews.org.uk/

